
 

 

GWIDA GĦALL-IMPLIMENTAZZJONI TAR-

REGOLAMENT TAL-KUMMISSJONI (UE) 

2017/2158 TAL-20 TA’ NOVEMBRU 2017 LI 

JISTABBILIXXI MIŻURI TA’ MITIGAZZJONI U 

LIVELLI TA’ PARAMETRI REFERENZJARJI 

GĦAT-TNAQQIS TAL-PREŻENZA TAL-

AKRILAMMID FL-IKEL 

DIKJARAZZJONI TA’ ĊAĦDA TA’ 

RESPONSABBILTÀ IMPORTANTI 

“Dan id-dokument ma għandux status 

legali formali u, fil-każ ta’ nuqqas ta’ qbil, 

ir-responsabbiltà finali għall-

interpretazzjoni tal-liġi hija tal-Qorti tal-

Ġustizzja” 
 

Dan id-dokument ġie approvat mill-Kumitat Permanenti dwar 

il-Pjanti, l-Annimali, l-Ikel u l-Għalf, taqsima tal-Ikel Ġdid u s-

Sigurtà Tossikoloġika tal-Katina Alimentari fil-laqgħa tal-11 ta’ 

Ġunju 2018. 

 Dan id-dokument ma ġiex adottat mill-Kummissjoni Ewropea. 

Għalhekk, ċerti opinjonijiet espressi jistgħu ma jitqisux bħala 

dikjarazzjoni tal-pożizzjoni uffiċjali tal-Kummissjoni.  

Dan id-dokument huwa dokument li qiegħed jevolvi u jista’ jkun 

hemm bżonn li jiġi aġġornat, fuq il-bażi tal-esperjenzi miksuba 

matul l-applikazzjoni tar-Regolament (UE) 2017/2158  



 

 

GWIDA GĦALL-IMPLIMENTAZZJONI TAR-REGOLAMENT TAL-

KUMMISSJONI (UE) 2017/2158 TAL-20 TA’ NOVEMBRU 2017 

LI JISTABBILIXXI MIŻURI TA’ MITIGAZZJONI U LIVELLI TA’ 

PARAMETRI REFERENZJARJI GĦAT-TNAQQIS TAL-PREŻENZA 

TAL-AKRILAMMID FL-IKEL  

A) Prodotti alimentari li jissemmew fl-Artikolu 1(2)  

 
(a) Ċipps, prodotti oħra mqattgħin (moqlija kompletament fiż-żejt) u 

krisps tal-patata magħmulin mill-patata friska; 

Dawn jinkludu prodotti tal-patata mqattgħin u krisps moqlija kompletament 

fiż-żejt magħmulin mill-patata friska.  Jinkludu wkoll prodotti tal-patata moqlija 

kompletament fiż-żejt li mbagħad jitlestew fil-forn.   

Il-prodotti bħar-rösti, ... mhumiex koperti  

 

(b) krisps tal-patata, snacks, crackers u prodotti oħra tal-patata 

magħmulin mill-għaġina tal-patata; 

Dawn jinkludu krisps tal-patata, snacks li jagħtu fil-mielaħ ibbażati fuq l-

għaġina tal-patata, crackers tal-patata u prodotti oħra tal-patata magħmulin 

mill-għaġina tal-patata.   

Jinkludu prodotti moqlija kompletament fiż-żejt u moħmija fil-forn.   

Jinkludu l-prodotti tal-patata kollha magħmulin mill-għaġina tal-patata;   

Fil-każ ta’ għaġina mħallta (taħlita ta’ għaġina tal-patata u, eż. tal-legumi), din 

tkun koperta meta l-ingredjenti tal-patata jkunu l-akbar komponent tal-

għagina. .    

Il-prodotti bħall-pommes duchesse, il-croquettes, il-pommes 

noisettes, ... mhumiex koperti.   



 

 

 

(c) ħobż; 

Dan jinkludi l-prodotti tal-forn ordinarji kollha li huma meqjusa bħala ħobż (eż. 

ħobż tal-qamħ, ħobż tas-segala, ħobż ismar, ħobż multiċereali, ħobż tax-xgħir), 

ħobż imsajjar fil-fwar u baguettes, ...  

Il-miżuri ta’ mitigazzjoni applikabbli għall-ħobż huma applikabbli wkoll għall-

produzzjoni tal-panini (panini tal-ħembergers, panini bi qmuħ sħaħ u panini tal-

ħalib)  

Il-prodotti bħall-ħobż pita, it-tortillas Messikani, ... mhumiex koperti 

 

(d) ċereali tal-kolazzjon (ħlief il-porridge) 

(il-muesli, il-flejks u d-dqiq tal-ħafur lanqas ma huma inklużi); 

Dan jinkludi l-prodotti taċ-ċereali tal-kolazzjon lesti għall-ikel kollha. Fost l-

eżempji nsibu: ċereali tal-kolazzjon integrali, ċereali tal-kolazzjon tat-tip 

granola, kornflejks, ċereali tal-kolazzjon bil-qamħ jew ross minfuħin (puffed), 

ċereali tal-kolazzjoni multiċereali (eż. ross, qamħ u qamħirrum), ċereali tal-

kolazzjon magħmulin min-nuħħala, u ċereali tal-kolazzjon estrużi magħmulin 

minn dqiq jew trab taċ-ċereali.  

Il-prodotti bħall-porridge, il-muesli, il-flejks jew id-dqiq tal-ħafur, ... 

mhumiex inklużi f’din il-kategorija 

 

  



 

 

 

(e) prodotti fini tal-forn: cookies, gallettini, rusks, bars taċ-ċereali, 

scones, cornets, wejfers, crumpets u gingerbread, kif ukoll crackers, 

crisp breads u sostituti tal-ħobż. F’din il-kategorija, cracker hija 

galletta niexfa (prodott moħmi b'bażi ta' dqiq taċ-ċereali); 

Dawn jinkludu prodotti ħelwin, melħin u li jagħtu fil-mielaħ, bħal cookies, 

gallettini, rusks, bars taċ-ċereali, scones, cornets, wejfers, crumpets u 

gingerbread, kif ukoll prodotti mhux ħelwin bħal crackers, crisp breads u 

sostituti tal-ħobż (bħall-grissini).   

F’din il-kategorija, crackre hija galletta niexfa (prodott moħmi b'bażi ta' dqiq 

taċ-ċereali), eż. crackers moħmija bil-bikarbonat-soda, crackers u stikek tat-tip 

pretzel, ...   

Din il-kategorija tinkludi wkoll crackers tat-tip pretzel, krisps tas-segala, matzo, 

eċċ...  

Il-prodotti bħall-ħobż tat-tip pretzel, doughnuts, muffins, kejkijiet, 

éclairs, croissants, crackers tar-ross, ... mhumiex koperti  

  



 

 

 

(f) kafè  

(i) kafè nkaljat;  

Dawn jinkludu prodotti ppreparati permezz tal-inkaljar, tħin, jew inkaljar u tħin 

flimkien, kafena (Coffea arabica jew Coffea robusta). Disponibbli bħala kafena 

inkaljati jew kafè mitħun. 

(ii) kafè instant (solubbli); 

Jiġifieri l-prodott ikkonċentrat miksub permezz tal-estrazzjoni mill-kafena 

nkaljata, fejn jintuża biss ilma bħala l-medju ta’ estrazzjoni u jiġi eskluż kull 

proċess ta’ idroliżi li jinvolvi ż-żieda ta’ aċidu jew ta’ bażi. Apparti dawn is-

sustanzi insolubbli li teknikament huma impossibli li jiġu eliminati, u ż-żjut 

insolubbli dderivati mill-kafè, l-estratt tal-kafè għandu jkun fih biss il-

kostitwenti solubbli u aromatiċi tal-kafè. Il-kontenut ta’ materja niexfa 

bbażat fuq il-kafè għandu jikkonforma mad-dispożizzjonijiet tad-Direttiva 

1999/4/KE tal-Parlament Ewropew u tal-Kunsill tat-22 ta’ Frar 1999 li għandha 

x’taqsam mal-estratti tal-kafè u l-estratti taċ-ċikwejra (ĠU L 066, 13.3.1999, 

p.26).   

L-estratt tal-kafè f’forma solida jew ta’ pejst ma għandu jkun fih l-ebda 

sustanza oħra għajr dawk idderivati mill-estrazzjoni tal-kafè.   

L-estratt likwidu tal-kafè jista’ jkun fih tipi ta’ zokkor alimentari fi proporzjon li 

ma jaqbiżx it-12% tal-piż, kemm jekk inkaljati u anki jekk le. 

  



 

 

(g) sostituti tal-kafè; 

Dawn jinkludu prodotti mhux magħmulin mill-kafè, ġeneralment mingħajr 
kafeina, li huma użati sabiex jimitaw jew jissostitwixxu l-kafè. Tipikament dawn 
jinkisbu minn sustanzi bbażati fuq pjanti, bħaċ-ċereali (eż. xgħir, segala, eċċ.), 
għeruq tal-pjanti (eż. ċikwejra, ċikwejra salvaġġa, pitravi, eċċ.) u melassa. Il-
materjal tal-pjanti jista’ jiġi nkaljat qabel ma jiġi pproċessat f’estratt solubbli. 
Is-sostituti tal-kafè jistgħu jinbiegħu bħala estratt ta’ likwidu sempliċi u/jew 
trab jew bċejjeċ żgħar instant; jista’ jkun magħmul minn diversi sustanzi 
bbażati fuq il-pjanti jew imħallat ma’ estratti tal-kafè u jista’ jingħata togħma.
  
Xarbiet taċ-ċereali nkaljati huma sostituti komuni tal-kafè. Xarba taċ-ċereali 
nkaljati hija magħmula minn qmuħ taċ-ċereal wieħed jew iktar inkaljati u 
kummerċjalment ipproċessati f’forma ta’ bċejjeċ żgħar jew trab biex 
eventwalment jiġu rikostitwiti fl-ilma. Ta’ spiss il-prodott jiġi kkummerċjalizzat 
bħala alternattiva mingħajr kafeina għall-kafè u t-te. Xi ingredjenti komuni 
jinkludu xgħir segala mixwija/maltati, eċċ.   
 
L-għerq taċ-ċikwejra mitħun u nkaljat jintuża bħala prodott sostitut tal-kafè, 
kemm waħdu kif ukoll imħallat mal-kafè. Iċ-“ċikwejra” hija l-għeruq tas-
Cichorium Intybus L., li ma jintużawx għall-produzzjoni taċ-ċikwejra witloof, u 
ġeneralment użati għall-preparazzjoni tax-xorb, imnaddfa kif xieraq sabiex tiġi 
mnixxfa u nkaljata. “Estratt taċ-ċikwejra”, “ċikwejra solubbli” jew “ċikwejra 
instant” huma l-prodott ikkonċentrat miksub permezz tal-estrazzjoni miċ-
ċikwejra nkaljata, fejn jintuża biss ilma bħala l-medju ta’ estrazzjoni u jiġi eskluż 
kull proċess ta’ idroliżi li jinvolvi ż-żieda ta’ aċidu jew ta’ bażi.  Il-kontenut ta’ 
materja niexfa bbażat fuq iċ-ċikwejra għandu jikkonforma mad-dispożizzjonijiet 
tad-Direttiva 1999/4/KE tal-Parlament Ewropew u tal-Kunsill tat-22 ta’ Frar 
1999 li għandha x’taqsam mal-estratti tal-kafè u l-estratti taċ-ċikwejra (ĠU L 
066, 13.3.1999, p.26).  
L-estratt taċ-ċikwejra f’forma solida jew ta’ pejst ma għandux ikun fih iktar 
minn 1% tal-piż magħmul minn sustanzi li mhumiex idderivati miċ-ċikwejra.   
L-estratt likwidu taċ-ċikwejra jista’ jkun fih tipi ta’ zokkor alimentari fi 
proporzjon li ma jaqbiżx il-35% tal-piż, kemm jekk inkaljat u anki jekk le.  
 
Hemm diversi tipi differenti ta’ sostituti tal-kafè:  taħlita ta’ xgħir, segala, 
ċikwejra u tin; taħlita ta’ xgħir inkaljat, xgħir immaltat, ċikwejra u segala; 
taħlita ta’ xgħir inkaljat, xgħir immaltat inkaljat u ċikwejra nkaljata; taħlita ta’ 
xgħir, ċikwejra, xgħir immaltat, tin u estratt tal-pitravi ħomor; postum 
(magħmul minn nuħħala tal-qamħ inkaljata, qamħ u melassa), xarbiet bit-
togħma bbażati fuq ix-xgħir, eċċ. 



 

 

(h) ikel tat-trabi u, ikel ipproċessat biċ-ċereali maħsub għat-trabi u għat-

tfal żgħar kif definiti fir-Regolament (UE) Nru 609/2013 tal-Parlament 

Ewropew u tal-Kunsill. 

“ikel tat-trabi” huwa ikel maħsub biex jissodisfa r-rekwiżiti partikolari tat-trabi 

b’saħħithom waqt li jiġu miftuma, u tat-tfal żgħar b’saħħithom bħala 

suppliment għad-dieta tagħhom u/jew għall-adattament progressiv tagħhom 

għall-ikel ordinarju, ħlief:   

(i) ikel ipproċessat biċ-ċereali; kif ukoll   

(ii) xarbiet ibbażati fuq il-ħalib u prodotti simili maħsuba għat-tfal żgħar;  

 

“ikel ipproċessat biċ-ċereali” huwa ikel :  

(i) maħsub biex jissodisfa r-rekwiżiti partikolari tat-trabi b’saħħithom waqt li 

jiġu miftuma, u tat-tfal żgħar b’saħħithom bħala suppliment għad-dieta 

tagħhom u/jew għall-adattament progressiv tagħhom għall-ikel ordinarju; kif 

ukoll   

(ii) li jappartjeni għal waħda mill-kategoriji li ġejjin:   

— ċereali normali li huma jew li jkunu kkostitwiti mill-ġdid bil-ħalib jew b’likwidi 

nutrittivi xierqa oħra,   

— ċereali b’ikel b’ammont għoli ta’ proteini miżjud li huma jew li jridu jkunu 

kkostitwiti mill-ġdid bl-ilma jew b’likwidu ieħor ħieles mill-proteini,   

— għaġin li jintuża wara li jissajjar fl-ilma jagħli jew f’likwidi xierqa oħra,   

— ħobż mixwi (rusks) u gallettini li għandhom jintużaw jew direttament jew, 

wara li jitfarrku, biż-żieda tal-ilma, ħalib jew likwidi oħra xierqa;  

 

  



 

 

B) Negozji tal-ikel imsemmija fl-Artikolu 2(1), (2), (3) – cf 

iċ-ċart fl-Anness  

Artikolu 2(1):  huwa dwar l-operaturi ta’ negozju tal-ikel, li jipproduċu u 

jqiegħdu fis-suq l-oġġetti tal-ikel elenkati fl-Artikolu 1(2) 1(bl-eċċezzjoni tal-

operaturi ta’ negozju tal-ikel imsemmija fl-Artikolu 2(2) u 2(3) 

L-Artikolu 2(2) Operaturi ta’ negozju tal-ikel li jipproduċu l-oġġetti tal-ikel 

elenkati fl-Artikolu 1(2), li jwettqu attivitajiet ta’ bejgħ bl-imnut, u/jew li 

jfornu biss lill-istabbilimenti lokali tal-bejgħ bl-imnut direttament2 

“bejjiegħ bl-imnut” (kif iddefinit fir-Regolament (KE) 178/2002): tfisser l-

immaniġġjar u/jew l-ipproċessar ta’ ikel u l-ħażna tiegħu fil-punt tal-bejgħ jew 

twassil lill-konsumatur finali, u tinkludi stazzjonijiet ta’ distribuzzjoni, 

operazzjonijiet ta’ catering, canteens ta’ fabbriki, catering istituzzjonali, u 

operazzjonijiet simili ta’ servizzi tal-ikel, ħwienet, ċentri ta’ tqassim ta’ 

supermarkets u ħwienet li jbiegħu bl-ingrossa; 

“konsumatur finali” (kif iddefinit fir-Regolament (KE) 178/2002): tfisser il-

konsumatur finali ta’ oġġett tal-ikel li ma jużax l-ikel bħala parti minn xi tħaddim 

jew attività ta’ negozju tal-ikel.  

Operaturi ta’ negozju tal-ikel li jipproduċu l-oġġetti tal-ikel u li jwettqu 

attivitajiet ta’ bejgħ bl-imnut (stabbilimenti li jimmaniġġjaw u/jew jipproċessaw 

ikel fil-punt tal-bejgħ jew twassil lill-konsumatur finali ) jaqgħu f’din il-

kategorija, sakemm ma jaqgħux fil-kategorija 2(3)  
                                                           
1 B’mod indikattiv, f’din il-kategorija jaqgħu l-operaturi ta’ negozju tal-ikel, li l-interessi tagħhom huma 
rrappreżentati mill-organizzazzjonijiet Ewropej tal-partijiet ikkonċernati li ġejjin: 
 FDE (FoodDrinkEurope) u organizzazzjonijiet professjonali oħra:    
- CAOBISCO - L-Assoċjazzjoni tal-Industriji taċ-Ċikkulata, tal-Gallettini u tal-Ħelu tal-Unjoni Ewropea  
- CEEREAL - European Breakfast Cereal Association  
- ECF - European Coffee Federation  
- ESA - European Snacks Association  
- EUPPA - European Potato Processors’ Association  
- FEDIMA - Federation of EU Manufacturers and Suppliers of Ingredients to the Bakery, Confectionary and 
Patisserie Industries  
- SNE: Specialised Nutrition Europe   
 
AIBI asbl: International Association of Plant Bakers  
 
2 B’mod indikattiv, f’din il-kategorija jaqgħu l-operaturi ta’ negozju tal-ikel, li l-interessi tagħhom huma 
rrappreżentati mill-organizzazzjonijiet Ewropej tal-partijiet ikkonċernati li ġejjin:  UEAPME (l-Assoċjazzjoni 
Ewropea tal-Artiġjanat u tal-Intrapriżi Żgħar u Medji), HOTREC (l-Assoċjazzjoni Umbrella għal-lukandi, 
ristoranti, kafetteriji u stabbilimenti simili fl-Ewropa), FoodServiceEurope (European contract catering sector), 
Eurocommerce (is-setturi tal-bejgħ bl-imnut u bl-ingrossa fl-Ewropa), CEPB aisbl (European Confederation of 
National Bakery and Confectionary Organisations) 



 

 

 

Operaturi ta’ negozju tal-ikel li jwettqu attivitajiet ta’ bejgħ bl-imnut u jfornu 

lill-istabbilimenti ta’ bejgħ bl-imnut lokali direttament   

Operaturi ta’ negozju tal-ikel li, apparti li jwettqu attivitajiet ta’ bejgħ bl-imnut, 

ifornu wkoll lill-istabbilimenti ta’ bejgħ bl-imnut u lill-operaturi ta’ negozju tal-

ikel lokali biss, mingħajr ma jwettqu attivitajiet ta’ bejgħ bl-imnut, jaqgħu f’din il-

kategorija jekk din tipikament tikkonċerna operaturi fuq skala żgħira. Sabiex jiġi 

ddeterminat jekk dawn l-operaturi ta’ negozju tal-ikel jaqgħux f’din il-kategorija, 

f’dak li għandu x’jaqsam mal-fatt li “jfornu lill-istabbilimenti ta’ bejgħ bl-imnut 

lokali direttament”, u mhux fil-kategorija 2(1) (jew 2(3)), il-kriterji li ġejjin jistgħu 

jservu bħala gwida: 

- Lokali: Kif definit fuq livell nazzjonali jew skont dispożizzjonijiet nazzjonali. F’każ 

li mhux definit fuq livell nazzjonali, eż. f’100km mill-istabbiliment ta’ provvista, 

jista’ jintuża bħala indikazzjoni;  

- Dan jirrigwarda mikrointrapriżi u intrapriżi żgħar 

(http://ec.europa.eu/growth/smes/business-friendly-environment/sme-

definition_en). F’każ li dan il-kriterju jiġi applikat, il-persunal impjegat fil-

produzzjoni tal-ikel imsemmi fl-Artikolu 1(2) biss jista’ jitqies bħala parti min-

numru ta’ impjegati;     

- Kriterji oħra possibbli:  il-proporzjon ta’ dħul bejn il-bejgħ dirett lill-konsumatur 

finali u l-provvista lil stabbilimenti ta’ bejgħ bl-imnut lokali oħra, provvista 

okkażjonali/staġjonali, in-numru ta’ stabbilimenti ta’ bejgħ bl-imnut lokali oħra 

fornuti, kriterji meqjusa rilevanti mill-awtorità kompetenti. .  

Bejjiegħa bl-imnut u bejjiegħa bl-ingrossa li l-attivitajiet tagħhom huma limitati 

għall-ħażna u t-tqegħid ta’ prodotti fis-suq (mhux għall-produzzjoni ta’ prodotti 

tal-ikel) mhumiex koperti mir-Regolamenti.  

 

  

http://ec.europa.eu/growth/smes/business-friendly-environment/sme-definition_en
http://ec.europa.eu/growth/smes/business-friendly-environment/sme-definition_en


 

 

L-Artikolu 2(3) Operaturi ta’ negozju tal-ikel li jipproduċu l-oġġetti tal-ikel 

elenkati fl-Artikolu 1(2), li jwettqu attivitajiet ta’ bejgħ bl-imnut, u/jew li 

jfornu biss lill-istabbilimenti lokali tal-bejgħ bl-imnut direttament u li joperaw 

f’faċilitajiet taħt kontroll dirett u li qed joperaw taħt trademark jew liċenzja 

kummerċjali waħda, bħala parti minn, jew frankiġja ta’, operazzjoni ikbar u 

interkonnessa u taħt istruzzjonijiet ta’ operatur ta’ negozju tal-ikel li 

ċentralment iforni l-oġġetti tal-ikel3 

L-operaturi ta’ negozju tal-ikel koperti minn din il-kategorija huma tipikament 

katini tal-ikel kbar, ikkontrollati ċentralment (kontroll dirett) u fornuti 

ċentralment permezz ta’ menus standardizzati u/jew tal-istess proċeduri 

operattivi standard  fil-faċilitajiet deċentralizzati relatati kollha tal-

operatur ta’ negozju tal-ikel   

 

Kumment dwar l-operaturi ta’ negozju tal-ikel li jwettqu attivitajiet differenti.  

Fil-każ li operatur ta’ negozju tal-ikel jipproduċi oġġetti tal-ikel li jaqgħu 

f’kategoriji differenti ta’ ikel fil-kamp ta’ applikazzjoni tar-Regolament (ara l-

Artikolu 1(2)) u l-operatur ta’ negozju tal-ikel ² jaqa’, fir-rigward ta’ attività 

waħda, fil-kategorija 2(1) bħala operatur ta’ negozju tal-ikel u, fir-rigward ta’ 

attività oħra, jaqa’ fil-kategorija 2(2) bħala operatur ta’ negozju tal-ikel, tali 

operatur ta’ negozju tal-ikel huwa obbligat li japplika l-miżuri ta’ mitigazzjoni 

msemmija fl-Anness I tar-Regolament u jissodisfa r-rekwiżiti fir-rigward tal-

kampjunar u l-analiżi kif imsemmija fl-Anness III għall-attivitajiet kollha 

tagħhom li jaqgħu fil-kamp ta’ applikazzjoni tar-Regolament .   

Madankollu, fil-każ li l-maġġoranza tal-attivitajiet jaqgħu fil-kategorija 2(2) u 

parti żgħira biss tal-attività taqa’ fil-kategorija 2(1), l-operatur ta’ negozju tal-

ikel huwa obbligat li japplika l-miżuri ta’ mitigazzjoni msemmija fl-Anness I tar-

Regolament u jissodisfa r-rekwiżiti fir-rigward tal-kampjunar u l-analiżi kif 

imsemmija fl-Anness III għal dan/dawn il-prodott(i) partikolari li jaqgħu fil-

kamp ta’ applikazzjoni tar-Regolament.  

                                                           
3 B’mod indikattiv, f’din il-kategorija jaqgħu l-operaturi ta’ negozju tal-ikel, li l-interessi tagħhom huma 
rrappreżentati mill-organizzazzjonijiet Ewropej tal-partijiet ikkonċernati li ġejjin:  Serving Europe (Branded Food 
and Beverage Service Chains Association). Madankollu, għandu jiġi nnutat li l-operaturi ta’ negozju tal-ikel li 
għandhom katina tal-ikel kbira, ikkontrollata ċentralment u fornuta ċentralment permezz ta’ menus 
standardizzati u tal-istess proċeduri operattivi standard fil-faċilitajiet kollha tagħhom, jaqgħu f’din kategorija, 
irrispettivament mill-organizzazjoni li tirrappreżentahom.   
 
 



 

 

C) Livelli tal-parametri referenzjarji – definizzjoni 

pprovduta fl-Artikolu 3(2)  

“livelli tal-parametri referenzjarji” huma indikaturi tal-prestazzjoni użati għall-

verifika tal-effettività tal-miżuri ta’ mitigazzjoni u huma bbażati fuq l-

esperjenza u l-okkorrenza għall-kategoriji wisgħin tal-ikel. Il-livelli tal-

parametri referenzjarji ma jistgħux jintużaw direttament bħala referenza 

sabiex jiġi evalwat jekk prodott jistax jitqiegħed fis-suq jew le. 

Meta l-livelli tal-parametri referenzjarji jinqabżu, l-operaturi ta’ negozju tal-ikel 

għandhom, mingħajr dewmien, jirrevedu l-miżuri ta’ mitigazzjoni applikati u 

jaġġustaw il-proċessi u l-kontrolli bl-għan li jiġu stabbiliti l-inqas livelli ta’ 

akrilammid li jistgħu raġonevolment jintlaħqu, inqas mil-livelli tal-parametri 

referenzjarji stabbiliti (obbligi tal-operaturi tan-negozju tal-ikel imsemmija fl-

Artikolu 2(1) u 2(3)). Dan irid jintwera bit-twettiq ta’ kampjunar 

rappreżentattiv u ta’ analiżi ġodda, wara l-introduzzjoni tal-miżuri ta’ 

mitigazzjoni addizzjonali. 

Il-livelli tal-parametri referenzjarji ġew stabbiliti għal kategoriji wisgħin tal-ikel. 

Għandu jiġi rrikonoxxut li għal ikel speċifiku fi ħdan kategorija wiesgħa tal-ikel 

bħal din jista’ jkun hemm kundizzjonijiet tal-produzzjoni, ġeografiċi jew 

staġjonali speċifiċi jew karatteristiċi tal-prodott li għalihom ma jkunx possibbli li 

jinkisbu l-livelli tal-parametri referenzjarji minkejja l-applikazzjoni tal-miżuri ta’ 

mitigazzjoni rilevanti kollha. F’sitwazzjonijiet bħal dawn, jenħtieġ li l-operatur 

ta’ negozju tal-ikel ikun jista’ juri l-evidenza li huwa applika l-miżuri ta’ 

mitigazzjoni rilevanti. 

Barra minn hekk, għandu jiġi enfasizzat li l-applikazzjoni tal-miżuri ta’ 

mitigazzjoni u tal-livelli tal-parametri referenzjarji ma għandhiex tirriżulta fi 

projbizzjoni ta’ ċerti prattiki kulinarji tradizzjonali u/jew ċertu ikel tradizzjonali 

(dan jista’ jinkludi, iżda mhux b’mod eżawrjenti, ikel b’denominazzjonijiet ta’ 

oriġini protetti (DOP) u b’indikazzjonijiet ġeografiċi protetti (IĠP), ikel bi 

speċjalità tradizzjonali garantita (STG)). L-operaturi ta’ negozju tal-ikel huma 

obbligati japplikaw il-miżuri ta’ mitigazzjoni u l-livelli tal-parametri referenzjarji 

fir-rigward tal-prattiki kulinarji tradizzjonali u tar-riċetta tal-ikel tradizzjonali 

(jiġifieri li tagħżel dak li jirriżulta f’livell ta’ akrilammid baxx kemm jista’ jkun 

raġonevolment possibbli) mingħajr ma tibdel in-natura u l-karatteristiċi 

organolettiċi tal-ikel tradizzjonali. 



 

 

Fejn il-livelli ta’ akrilammid jaqbżu l-livelli tal-parametri referenzjarji, dan ma 

jfissirx neċessarjament li l-ikel għandu jitneħħa jew jinġabar lura mis-suq. Jekk 

ikun meħtieġ, għandha titwettaq valutazzjoni tar-riskju sabiex jiġi ddeterminat 

jekk l-ikel li jaqbeż il-livell tal-parametri referenzjarji għandux jitneħħa jew 

jinġabar lura mis-suq skont l-applikazzjoni tal-Artikolu 14 tal-Liġi Ġenerali dwar 

l-Ikel 178/2002.   

 

D)  Applikazzjoni tal-miżuri ta’ mitigazzjoni (Artikolu 2, 

Annessi I u II) 

 

a) Il-miżuri ta’ mitigazzjoni għandhom jiġu applikati mill-operaturi ta’ negozju 

tal-ikel, li jipproduċu u jqiegħdu oġġetti tal-ikel fis-suq (Artikolu 1(1)) .  

Jekk il-produttur u d-distributur tal-ikel mhumiex l-istess operatur ta’ negozju 

tal-ikel, il-miżuri ta’ mitigazzjoni previsti fl-Annessi għandhom jiġu applikati 

mill-produttur u mhux mid-distributur.  

b) Informazzjoni għall-utenti finali dwar l-imballaġġ: 

L-operaturi ta’ negozju tal-ikel huma awtorizzati li jqiegħdu fis-suq il-prodotti 

magħmulin qabel il-11 ta’ April 2018, sakemm jispiċċa l-istokk, u li jużaw l-

imballaġġ magħmul qabel il-11 ta’ April 2018 sakemm jispiċċa l-istokk.  L-utenti 

finali jistgħu jkunu utenti finali jew konsumaturi finali kummerċjali.  

c) Kjarifiki fir-rigward tal-kategoriji tal-ikel fl-Anness I (ara wkoll it-taqsima A 

ta’ dan id-dokument ta’ gwida) 

 Referenzi għall-kamp ta’ applikazzjoni tal-Artikolu 1(2) għandhom jinqraw 

b’rabta mal-informazzjoni pprovduta fit-taqsima A ta’ dan id-dokument ta’ 

gwida 

I. Prodotti bbażati fuq patata mhux ipproċessata    

Referenza għal prodotti koperti mill-Artikolu 1 (2) (a)  

  

II. Krisps tal-patata bbażati fuq l-għaġina, snacks, crackers u prodotti tal-

patata oħra bbażati fuq l-għaġina   

Referenza għal krisps tal-patata bbażati fuq l-għaġina, snacks li jagħtu fil-

mielaħ ibbażati fuq l-għaġina tal-patata, crackers tal-patata u prodotti tal-

patata oħra bbażati fuq l-għaġina koperti mill-Artikolu 1 (2) (b)  



 

 

 

III. Prodotti fini moħmijin  

Referenza għal prodotti koperti mill-Artikolu 1 (2) (e) 

 

IV. Ċereali tal-kolazzjon   

Referenza għal prodotti koperti mill-Artikolu 1 (2) (d) 

 

V. Kafè 

Referenza għal prodotti koperti mill-Artikolu 1 (2) (f) ² 

 

VI. Sostituti tal-kafè li fihom iktar minn 50% ċereali   

VII. Sostituti tal-kafè li fihom iktar minn 50% ċikwejra  

Referenza għal prodotti koperti mill-Artikolu 1 (2) (g)   

  

VIII. Gallettini tat-trabi u ċereali għat-trabi  

 Referenza għal ikel ipproċessat biċ-ċereali maħsub għat-trabi u għat-tfal żgħar 

kopert mill-Artikolu 1 (2) (h)  

 

IX. Ikel tat-trabi fil-vażett (ikel b’livell baxx ta’ aċidu u bbażat fuq il-pruna)  

Referenza għal ikel tat-trabi kopert mill-Artikolu 1 (2) (h). Ma jinkludux biss ikel 

tat-trabi fil-vażett “sensu stricto”, iżda anki ikel tat-trabi mibjugħ f’kontenituri 

żgħar tal-plastik, boroż, pakketti, eċċ...   

 

X. Ħobż  

Referenza għal prodotti koperti mill-Artikolu 1 (2) (c) 

d) L-operaturi ta’ negozju tal-ikel imsemmija fl-Artikolu 2(2) għandhom 

japplikaw il-miżuri ta’ mitigazzjoni previsti fil-parti A tal-Anness II 

Għandu jiġi nnutat li ċerti operaturi ta’ negozju tal-ikel jaqgħu fl-Artikolu 2(2) 

iżda għalihom ma jiġu pprovduti l-ebda miżuri ta’ mitigazzjoni fil-parti A tal-

Anness II, eż. operaturi ta’ negozju tal-ikel li fuq skala żgħira jinkaljaw kafè 

sabiex ibigħuh direttament lill-konsumatur fil-ħanut tagħhom. Riżultat ta’ dan, 

għal dawn l-operaturi ta’ negozju tal-ikel ma hemm l-ebda obbligu legali sabiex 

jiġu applikati miżuri ta’ mitigazzjoni.  

  



 

 

e)  Miżuri ta’ mitigazzjoni li għandhom jiġu applikati mill-operatur ta’ negozju 

tal-ikel imsemmi fl-Artikolu 2(3) 

Fir-rigward tar-rekwiżiti li jintużaw apparati tal-qali kkalibrati mgħammra bi 

kronometri kompjuterizzati u pprogrammati b’konfigurazzjonijiet standard 

(ħin-temperatura):  

- L-operaturi ta’ negozju tal-ikel ma għandhomx immedjatament jixtru tali 

apparat, ladarba l-apparat li għandhom ikun adattat għall-għan tagħhom 

u miżmum f’kundizzjoni tajba.  

- L-operaturi ta’ negozju tal-ikel jistgħu jkomplu jużaw kronometri separati 

meta jużaw l-apparati tal-qali li ma humiex mgħammra bi kronometri 

inkorporati.  

- Barra minn hekk, sa fejn il-kalibrazzjoni u l-flessibbiltà tal-kronometri 

kompjuterizzati jistgħu jiġu applikati, eż. ma hemmx bżonn ikollok 

ċertifikat ta’ kalibrazzjoni mingħand korp estern iżda huwa biżżejjed li 

jkun ikkalibrat internament.   

 

E) Kampjunar u analiżi (Artikolu 4) 

L-operaturi ta’ negozju tal-ikel (FBOs) imsemmija fl-Artikolu 2(1) u 2(3) 

għandhom iwettqu kampjunar u analiżi biex jiddeterminaw il-livell tal-

akrilammid fl-oġġetti tal-ikel f’konformità mar-rekwiżiti stabbiliti fl-Anness III 

ta’ dan ir-Regolament u għandhom iżommu rekord tar-riżultati tal-kampjunar u 

tal-analiżi. 

L-obbligu li jitwettqu kampjunar u analiżi ma japplikax għall-Operaturi ta’ 

negozju tal-ikel imsemmija fl-Artikolu 2(2)  

  



 

 

L-FBOs għandhom jiżguraw li jittieħed kampjun rappreżentattiv ta’ kull tip ta’ 

prodott għall-analiżi tal-konċentrazzjoni tal-akrilammid. “Tip ta’ prodott” 

jinkludi gruppi ta’ prodotti li jkollhom l-istess ingredjenti, tfassil tar-riċetta, 

tfassil tal-proċess u/jew kontrolli tal-proċess jew simili meta dawn ikollhom 

potenzjal li jinfluwenzaw il-livelli tal-akrilammid fil-prodott finali (proċess 

iddefinit mill-varjabbli li possibbilment jinfluwenzaw il-livell ta’ akrilammid, 

bħall-materja prima, it-temperatura, il-ħin, ...). Il-programmi ta’ monitoraġġ 

għandhom jagħtu prijorità lit-tipi ta’ prodotti li wrew il-potenzjal li jaqbżu l-

livell tal-parametru referenzjarju u għandhom jagħżlu l-prodott f’tip ta’ 

prodott li huwa magħruf/preżunt li fih l-ogħla livelli ta’ akrilammid u 

għandhom ikunu bbażati fuq ir-riskju meta miżuri ta’ mitigazzjoni ulterjuri 

jkunu fattibbli.  

Il-kampjun għandu jkun rappreżentattiv għal-lott tal-kampjunar. L-operatur ta’ 

negozju tal-ikel għandu jiddetermina l-proċedura ta’ kampjunar li għandha 

tkun rappreżentattiva u għandu jkun kapaċi jiġġustifika d-deċiżjoni tiegħu.   

L-FBOs għandhom jiżguraw li jwettqu l-kampjunar rappreżentattiv u l-analiżi 

tal-prodotti tagħhom għall-preżenza tal-akrilammid biex jivverifikaw l-effikaċja 

tal-miżuri ta’ mitigazzjoni, jiġifieri li l-livelli tal-akrilammid ikunu 

konsistentement inqas mil-livelli tal-parametri referenzjarji.  

 L-operatur ta’ negozju tal-ikel għandu jkun kapaċi jiġġustifika l-għażla 

tal-prodott f’tip ta’ prodott għall-kampjunar  

Frekwenza tal-kampjunar  

L-FBOs għandhom iwettqu l-kampjunar u l-analiżi tal-inqas darba fis-sena għal 

prodotti li għandhom livell magħruf u kkontrollat sew ta’ akrilammid.  

 

 mingħajr varjazzjoni staġjonali  

 fejn teżisti varjazzjoni staġjonali, huwa mistenni li jittieħed kampjunar 

mill-operatur ta’ negozju tal-ikel meta l-livell ta’ akrilammid huwa 

mistenni li jkun l-ogħla. 

 fil-każ ta’ tibdil fil-provvista ta’ ingredjent/materja prima li għandhom 

influwenza fuq il-livell ta’ akrilammid, għandu jittieħed kampjun 

rappreżentattiv sabiex jiġi żgurat/ivverifikat li l-livell ta’ akrilammid jibqa’ 

taħt il-livell tal-parametru referenzjarju   



 

 

L-FBOs għandhom iwettqu l-kampjunar u l-analiżi bi frekwenza ogħla għal 

prodotti li jkollhom il-potenzjal li jaqbżu l-livell tal-parametru referenzjarju u 

għandhom ikunu bbażati fuq ir-riskju meta miżuri ta’ mitigazzjoni ulterjuri 

jkunu fattibbli. 

 L-FBOs għandhom jispeċifikaw il-frekwenzi xierqa għall-analiżi għal kull 

tip ta’ prodott. Jekk prodott jew proċess jiġi mmodifikat b’tali mod li 

jista’ jwassal għal tibdil fil-livelli tal-akrilammid fil-prodott finali,  

għandha tiġi ddeterminata l-frekwenza adattata għall-kampjunar. 

Fil-każ li jinqabeż il-livell tal-parametru referenzjarju (ikkoreġut għall-irkupru 

iżda mingħajr il-kunsiderazzjoni tal-inċertezza tal-kejl), l-FBOs għandhom 

jirrevedu l-miżuri ta’ mitigazzjoni applikati sabiex jiżguraw li l-livell ta’ 

akrilammid fil-prodott finali jkun inqas mil-livell tal-parametru referenzjarju. 

Dan irid jintwera bit-twettiq ta’ kampjunar rappreżentattiv u ta’ analiżi ġodda, 

wara l-introduzzjoni tal-miżuri ta’ mitigazzjoni addizzjonali. 

Meta f’tali sitwazzjonijiet ma jkunx hemm miżuri ta’ mitigazzjoni ulterjuri 

disponibbli biex jiġu applikati sabiex inaqqsu iktar il-preżenza tal-akrilammid, l-

operatur ta’ negozju tal-ikel ma jkomplix iwettaq testijiet b’mod regolari, iżda 

għandu jkun kapaċi juri li huwa applika l-miżuri ta’ mitigazzjoni disponibbli 

kollha sabiex l-akrilammid ikun preżenti fl-inqas livell li jista’ raġonevolment 

jintlaħaq (ALARA).   

Huwa biżżejjed li għall-operaturi ta’ negozju tal-ikel imsemmija fl-Artikolu 2(3), l-

FBOs iwettqu testijiet fuq kampjuni ta’ prodotti tal-patata moqlija 

kompletament fiż-żejt/moħmija fil-forn u prodotti tal-furnara f’livell 

ċentralizzat (mhux fi ħwienet individwali), fejn l-ikel ikun ġie ppreparat 

f'kundizzjonijiet prattiċi, skont il-proċedura operattiva standard (SOP), 

minħabba li dawn l-FBOs jużaw proċeduri standardizzati sabiex jipproċessaw u 

jsajru prodotti bil-għan speċifiku li joffru ikel standardizzat lill-konsumaturi, 

b’mod partikolari fir-rigward tal-prodotti tal-patata moqlija kompletament fiż-

żejt/moħmija fil-forn u prodotti tal-furnara.   

  



 

 

Meta jittieħdu inkunsiderazzjoni l-proċeduri tassew standardizzati u 

kkontrollati li jikkaratterizzaw l-operazzjonijiet tal-FBOs imsemmija fl-Artikolu 

2(3), huwa biżżejjed li darba fis-sena jitkejjel il-livell ta’ akrilammid fil-kampjuni 

ta’ prodotti tal-patata moqlija kompletament fiż-żejt/moħmija fil-forn u 

prodotti tal-furnara, sakemm matul sena kalendarja ma jitfaċċax xi fattur 

ewlieni li x’aktarx iħalli impatt fuq il-livell ta’ akrilammid fil-prodotti rilevanti 

(eż. fil-każ ta’ introduzzjoni ta’ riċetta jew proċedura ta’ tisjir ġodda jew 

adattati). 

L-operaturi ta’ negozju li ma jipproduċux oġġetti tal-ikel huma stess iżda 

sempliċiment jippreparawhom skont l-istruzzjonijiet tal-manifattur, mhumiex 

obbligati jwettqu kampjunar u analiżi huma stess. F’dawn il-każijiet:    

- Il-manifattur tal-oġġetti tal-ikel għandu jipprovdi istruzzjonijiet dwar il-

preparazzjoni lill-operatur ta’ negozju, u 

- Il-manifattur għandu jipprovdi evidenza empirika, permezz ta’ testijiet 

rilevanti, li l-prodotti lesti biex jittieklu huma konformi mal-livelli tal-

parametri referenzjarji ladarba l-istruzzjoni dwar il-preparazzjoni ġiet 

segwita.  

Korrelazzjoni statistika li għandha tintwera bejn l-attributi tal-prodott jew il-

parametri tal-proċess u l-livell tal-akrilammid (l-Anness III, il-punt 4)  

Korrelazzjoni statistika turi jekk pari ta’ varjabbli humiex relatati u, jekk ikunu, 

kemm huma relatati. In-numru ta’ analiżijiet li għandhom jitwettqu sabiex 

tintwera din il-korrelazzjoni jiddependi mill-varjabbiltà tar-riżultati analitiċi. Fil-

każ li l-livell ta’ akrilammid relatat ma’ attribut tal-prodott (eż. kulur speċifiku) 

huwa kostanti (eż. mhux varjabbli, f’firxa ta’ varjazzjoni żgħira), numru inqas ta’ 

analiżijiet ikun biżżejjed sabiex tintwera din il-korrelazzjoni milli fil-każ ta’ 

varjazzjoni ikbar fejn tista’ tkun meħtieġa iktar analiżi.   

Din il-korrelazzjoni għandha tintwera u tiġi pprovduta mill-fornitur ċentrali u 

ma hemmx bżonn li titwettaq mill-operaturi ta’ negozju tal-ikel individwali 

bħala utent finali (eż. f’żoni fejn isir il-ħami).   

  



 

 

F)  Żamma ta’ rekords u informazzjoni lill-awtoritajiet 

kompetenti  

L-operaturi ta’ negozju tal-ikel imsemmija fl-Artikolu 2(1) għandhom iżommu 

rekord tal-miżuri ta’ mitigazzjoni applikati stipulati fl-Anness I tar-Regolament u 

l-operaturi ta’ negozju tal-ikel imsemmija fl-Artikolu 2(3) għandhom iżommu 

rekord tal-miżuri ta’ mitigazzjoni applikati stipulati fil-Parti A u B tal-Anness II.  

Dawn l-operaturi ta’ negozju tal-ikel għandhom jagħmlu l-pjan ta’ kampjunar u 

r-riżultati tal-ittestjar analitiku tagħhom disponibbli flimkien mad-

deskrizzjonijiet tal-prodotti analizzati, fuq talba tal-awtorità kompetenti jew 

uffiċjal tal-infurzar tal-liġi. Għal dawk il-prodotti li jaqbżu l-livell tal-parametru 

referenzjarju għandhom jiġu pprovduti d-dettalji dwar il-miżuri ta’ mitigazzjoni 

meħuda għat-tnaqqis tal-livelli tal-akrilammid taħt il-livell tal-parametru 

referenzjarju.  

L-operaturi ta’ negozju tal-ikel imsemmija fl-Artikolu 2(2) ma għandhomx 

iżommu rekords tal-miżuri ta’ mitigazzjoni applikati, iżda għandhom ikunu 

kapaċi jipprovdu evidenza li huma konxji u evidenza tal-applikazzjoni tal-miżuri 

ta’ mitigazzjoni stipulati fil-parti A tal-Anness II. Dan ir-rekwiżit li tiġi pprovduta 

evidenza ma jimplikax neċessarjament obbligi ta’ dokumentazzjoni, iżda 

kwalunkwe tip ta’ evidenza oħra huwa biżżejjed sabiex jissodisfa dan l-obbligu 

(eż. billi tintwera t-temperatura stabbilita għall-qali, jintużaw ċarts tal-kuluri, 

jiġu segwiti l-istruzzjonijiet tal-manifattur eċċ...) 

  



 

 

G)  Gwidi tal-kuluri  

L-użu u l-wiri ta’ gwidi tal-kuluri għat-tisjir ta’ ċipps u l-preparazzjoni ta’ 

sandwiches mixwija hija rakkomandazzjoni qawwija iżda mhux obbligu għall-

operaturi ta’ negozju tal-ikel imsemmija fl-Artikolu 2(2) u 2(3).  

Għaċ-Ċipps: il-gwida tal-kuluri disponibbli fuqhttp://goodfries.eu/en/home/ 

tista’ tintuża bħala referenza.   

 
dehbi ċar  

Agtron = 65, USDA = 0 

 
safrani dehbi  

Agtron = 55, USDA = 1 

 
kannella dehbi  

Agtron = 40, USDA = 2 

http://goodfries.eu/en/home/


 

 

Eżempju ieħor ta’ gwida tal-kuluri:  

 

Ir-Regolament tal-UE 2017/2158 jistabbilixxi l-valur tal-parametru referenzjarju 

għal 500 µg/kg  

 

Għas-sandwiches mixwija għad ma hemmx ċarts tal-kuluri aċċettati u 

vvalidati b’mod wiesa’ disponibbli.  

 

 



 

 

Livelli tal-parametri referenzjarji (Anness IV)  

KUMMENT IMPORTANTI: Il-livelli tal-parametri referenzjarji ġew 

stabbiliti għall-kategoriji wisgħin tal-ikel. Għandu jiġi rrikonoxxut li għal ikel 

speċifiku fi ħdan kategorija wiesgħa tal-ikel bħal din jista’ jkun hemm 

kundizzjonijiet tal-produzzjoni, ġeografiċi jew staġjonali speċifiċi jew 

karatteristiċi tal-prodott li għalihom ma jkunx possibbli li jinkisbu l-livelli tal-

parametri referenzjarji minkejja l-applikazzjoni tal-miżuri ta’ mitigazzjoni 

rilevanti kollha. F’sitwazzjonijiet bħal dawn, jenħtieġ li l-operatur ta’ negozju 

tal-ikel ikun jista’ juri l-evidenza li huwa applika l-miżuri ta’ mitigazzjoni 

rilevanti. 

Ir-referenzi għall-kamp ta’ applikazzjoni tal-Artikolu 1(2) għandhom jinqraw 

b’rabta mal-informazzjoni pprovduta fit-taqsima A ta’ dan id-dokument ta’ 

gwida 

 

Ċipps (lesti biex jittieklu)  -  livell tal-parametru referenzjarju 500 µg/kg  

Il-livell tal-parametru referenzjarju huwa applikabbli wkoll għal prodotti oħra 

magħmulin mill-patata friska mqattgħin moqlija kompletament fiż-żejt u 

moħmija fil-forn (ikel imsemmi fl-Artikolu 1 (2) (a) bl-eċċezzjoni tal-krisps tal-

patata mqattgħin u stikek tal-patata mqattgħin magħmulin mill-patata friska) 

Krisps tal-patata magħmulin mill-patata friska u mill-għaġina tal-patata / 

crackers ibbażati fuq il-patata (inklużi snacks ibbażati fuq il-patata) / prodotti 

tal-patata oħra magħmulin mill-għaġina tal-patata - livell tal-parametru 

referenzjarju 750 µg/kg 

Il-livell tal-parametru referenzjarju huwa applikabbli għall-prodotti kollha 

msemmija fl-Artikolu 1(2)(b) u krisps tal-patata mqattgħin, kif ukoll stikek tal-

patata mqattgħin magħmulin mill-patata friska msemmija fl-Artikolu 1(2)(a) 

Ħobż artab – ħobż ibbażat fuq il-qamħ – livell tal-parametru referenzjarju 50 

µg/kg  

Il-livell tal-parametru referenzjarju huwa applikabbli għall-ħobż ibbażat fuq il-

qamħ imsemmi fl-Artikolu 1 (2) (c). Ħobż ibbażat fuq il-qamħ huwa ħobż li fih l-

ingredjent taċ-ċereali huwa mill-inqas jew ugwali għal 50 % ta’ qamħ (jew 

prodott idderivat mill-qamħ).   



 

 

Ħobż artab – ħobż artab li mhuwiex ħobż ibbażat fuq il-qamħ – livell tal-

parametru referenzjarju 100 µg/kg 

Il-livell tal-parametru referenzjarju huwa applikabbli għall-ħobż li mhuwiex il-

ħobż ibbażat fuq il-qamħ imsemmi fl-Artikolu 1 (2) (c), jiġifieri l-ħobż kollu fejn 

il-qamħ (jew il-prodotti dderivati mill-qamħ) jikkostitwixxi inqas minn 50 % tal-

ingredjent taċ-ċereali.  Il-livell tal-parametru referenzjarju għall-ħobż 

pumpernickel huwa ekwivalenti għal-livell tal-parametru referenzjarju għall-

prodotti fil-kategorija ta’ prodotti fini tal-forn (jiġifieri, 300 µg/kg)  

Ċereali tal-kolazzjon (ħlief il-porridge)  

(il-muesli, il-flejks u d-dqiq tal-ħafur lanqas ma huma inklużi); 

Din il-kategorija tirreferi għall-prodotti msemmija fl-Artikolu 1(2)(d).  

Ċereali tal-kolazzjon prodotti f’kundizzjonijiet ta’ temperatura għolja, bħaċ-

ċereali tal-kolazzjon mixwija u minfuħin (gun puffed), għandhom livelli ogħla 

ta’ akrilammid (mingħajr il-possibbiltà li jiġu applikati l-miżuri ta’ mitigazzjoni 

addizzjonali sabiex jinkisbu livelli iktar baxxi ta’ akrilammid) minn ċereali tal-

kolazzjon oħra prodotti f’kundizzjonijiet ta’ temperatura iktar baxxi, bħall-

granola. Eżempji jinkludu flejks integrali mixwija b’livelli ta’ akrilammid ogħla 

meta mqabbla mal-muesli u flejks tal-ħafur mingħajr jew b’livell baxx ħafna ta’ 

akrilammid.   

Ċereali tal-kolazzjon (ħlief il-porridge)  

(il-muesli, il-flejks u d-dqiq tal-ħafur lanqas ma huma inklużi);  

 – prodotti bbażati fuq in-nuħħala u ċereali integrali, ċereali minfuħin 

(gun puffed) – livell tal-parametru referenzjarju 300 µg/kg  

Jinkludu ċ-ċereali tal-kolazzjon kollha bbażati fuq prodotti bbażati fuq in-

nuħħala u/jew ċereali integrali jew qamħ minfuħ (gun puffed) 

(irrispettivament mit-tip ta’ qamħa li ċ-ċereali tal-kolazzjon huma 

magħmulin minnha). Iċ-ċereali tal-kolazzjon f’din il-kategorija jinkludu 

nuħħala, ċereali integrali jew qmuħ minfuħa (gun puffed) bħala ingredjent 

preżenti fl-ikbar kwantità.   

  



 

 

Ċereali tal-kolazzjon (ħlief il-porridge)  

(il-muesli, il-flejks u dqiq tal-ħafur lanqas ma huma inklużi);  

– prodotti bbażati fuq il-qamħ u s-segala - livell tal-parametru 

referenzjarju 300 µg/kg  

Referenza għal ċereali tal-kolazzjon mhux integrali u/jew mhux ibbażati 

fuq in-nuħħala (lanqas ċereali tal-kolazzjon ibbażati fuq qamħ minfuħ (gun 

puffed) ma huma inklużi f’din il-kategorija). Iċ-ċereali tal-kolazzjon f’din il-

kategorija ma fihomx nuħħala, mhumiex integrali u ma fihomx qamħ 

minfuħ (gun puffed) bħala ingredjent preżenti fl-ikbar kwantità. Iċ-ċereali 

preżenti fl-ikbar kwantità jiddeterminaw il-kategorija. Għalhekk, fil-każ li 

jkun fihom qamħ jew segala bħala ċ-ċereali preżenti fl-ikbar kwantità, iċ-

ċereali tal-kolazzjon jitqiesu bħala bbażati fuq il-qamħ jew is-segala.  

Ċereali tal-kolazzjon (ħlief il-porridge)  

(il-muesli, il-flejks u d-dqiq tal-ħafur lanqas ma huma inklużi);  

– prodotti bbażati fuq il-qamħirrum, il-ħafur, l-ispelt, ix-xgħir u r-ross - 

livell tal-parametru referenzjarju 150 µg/kg  

Referenza għal ċereali tal-kolazzjon mhux integrali u/jew mhux ibbażati 

fuq in-nuħħala (lanqas ċereali tal-kolazzjon ibbażati fuq qamħ minfuħ (gun 

puffed) ma huma inklużi f’din il-kategorija). Iċ-ċereali tal-kolazzjon f’din il-

kategorija ma fihomx nuħħala, mhumiex integrali u ma fihomx qamħ 

minfuħ (gun puffed) bħala ingredjent preżenti fl-ikbar kwantità. Iċ-ċereali 

preżenti fl-ikbar kwantità jiddeterminaw il-kategorija.  

Gallettini u wejfers, crackers minbarra l-crackers ibbażati fuq il-patata, 

crispbread, gingerbread u prodotti simili għall-prodotti l-oħra f’din il-

kategorija.  

Dawn il-prodotti / grupp ta’ prodotti jirreferu għall-prodotti fini tal-forn 

imsemmija fl-Artikolu 1 (2) (e). Minn hawn ’il quddiem il-prodotti differenti li 

jaqgħu fil-kategorija ta’ prodotti fini tal-forn huma kklassifikati fi gruppi ta’ 

prodotti differenti fil-grupp ta’ prodotti fini tal-forn  

Gallettini u wejfers – livell tal-parametru referenzjarju 350 µg/kg  

Apparti gallettini u wejfers, dan il-grupp ta’ prodotti jinkludi wkoll rusks, 

cookies, cornets, ... (ma jinkludix il-gallettini u r-rusks għat-trabi u t-tfal 

żgħar imsemmija fl-Artikolu 1 (2) (h))  



 

 

Crackers minbarra l-crackers ibbażati fuq il-patata - livell tal-parametru 

referenzjarju 400 µg/kg  

F’din il-kategorija, cracker hija galletta niexfa (prodott moħmi bbażat fuq 

id-dqiq taċ-ċereali), eż. crackers moħmija bil-bikarbonat, crackers tat-tip 

pretzel, ...  

Crispbread – livell tal-parametru referenzjarju 350 µg/kg  

Crispbread, krisps tas-segala, ... (il-prodotti jista’ jkollhom ismijiet speċifiċi 

skont ir-reġjun)..  

Crispbread huwa ħobż ċatt niexef magħmul minn qamħ għat-tħin ismar, 

dqiq ismar jew dqiq magħmul mis-segala, qamħ u ċereali oħra jew 

taħlitiet ta’ dawn kif ukoll ikel ieħor – li jogħlew bi ħmira, ħmira prima, 

miżuri fiżiċi jew oħrajn. L-umdità tal-prodott finali ma taqbiżx l-10 % (w/w) 

Gingerbread – livell tal-parametru referenzjarju 800 µg/kg  

Gingerbread jirreferi għal kategorija wiesgħa ta’ ikel moħmi, tipikament 

b’togħma ta’ ġinġer, imsiemer tal-qronfol, noċemuskata jew kannella bl-

għasel, iz-zokkor jew il-melassa miżjuda għall-ħlewwa. Ikel bil-gingerbread 

ivarja, minn kejk forma ta’ ħobża frisk u artab, sa xi ħaġa simili għal 

gallettina tal-ġinġer (il-prodotti jista’ jkollhom ismijiet speċifiċi skont ir-

reġjun)  

Prodotti simili għall-prodotti l-oħra f’din il-kategorija – livell tal-

parametru referenzjarju 300 µg/kg  

Dan il-grupp ta’ prodotti jinkludi bars taċ-ċereali, scones, crumpets, matzo, 

...  

Dan il-grupp ta’ prodotti jinkludi ċerti sostituti tal-ħobż (bħall-grissini) 

L-oġġetti moħmija ħelwin u l-kejkiet mhumiex inklużi.   

 

Kafè nkaljat – livell tal-parametru referenzjarju 400 µg/kg  

Din il-kategorija tirreferi għall-prodotti msemmija fl-Artikolu 1(2)(f) (i).  

Kafè instant (solubbli) – livell tal-parametru referenzjarju 850 µg/kg  

Din il-kategorija tirreferi għall-prodotti msemmija fl-Artikolu 1(2)(f) (ii).  

 



 

 

Sostituti tal-kafè  

Din il-kategorija tirreferi għall-prodotti msemmija fl-Artikolu 1(2)(g).  

Sostituti tal-kafè magħmulin esklussivament miċ-ċereali – livell tal-

parametru referenzjarju 500 µg/kg  

Sostituti tal-kafè magħmulin esklussivament miċ-ċikwejra – livell tal-

parametru referenzjarju 4000 µg/kg  

Sostituti tal-kafè magħmulin minn taħlita ta’ ċereali u ta’ ċikwejra   

Il-livell tal-parametru referenzjarju applikabbli għal dawn is-sostituti tal-

kafè jqis il-proporzjon relattiv tal-ingredjenti fil-prodott finali.  

Taħlita ta’ kafè b’sostituti tal-kafè 

Il-livell tal-parametru referenzjarju applikabbli għal dawn it-taħlitiet iqis il-

proporzjon relattiv tal-ingredjenti fil-prodott finali.  

Ikel tat-trabi, ikel ipproċessat biċ-ċereali għat-trabi u t-tfal żgħar minbarra l-

gallettini u r-rusks - livell tal-parametru referenzjarju 40 µg/kg  

Din il-kategorija tirreferi għall-prodotti msemmija fl-Artikolu 1(2)(h).  

Referenza għall-ikel tat-trabi u ikel ipproċessat biċ-ċereali (minbarra l-gallettini 

u r-rusks) kif iddefiniti fir-Regolament (UE) Nru 609/2013  

Gallettini u rusks għat-trabi u għat-tfal żgħar - livell tal-parametru 

referenzjarju 150 µg/kg  

Din il-kategorija tirreferi għall-prodotti msemmija fl-Artikolu 1(2)(h).  

Referenza għal gallettini u rusks (ikel ipproċessat biċ-ċereali) kif iddefiniti fir-

Regolament (UE) Nru 609/2013  

